
I - ARABAKO BATZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

Arabako Foru Aldundia

ENPLEGU, MERKATARITZA ETA TURISMO SUSTAPENAREN ETA 
FORU ADMINISTRAZIOAREN SAILA
FUNTZIO PUBLIKOKO ZUZENDARITZA

Akatsak zuzentzea Arabako Foru Aldundiko Ekonomia Garapenaren, Berrikuntzaren eta Demo-
grafia Erronkaren Saileko Administrazio Orokorreko karrerako funtzionarioentzat gordetako  
lanpostuen zerrendaren aldaketari buruzko 773/2021 Erabakian, 146 zenbakiko 2021eko aben-
duaren 29ko ALHAOn

2021eko abenduaren 21ean, Foru Gobernuak 773/2021 Erabakia onetsi zuen. Erabaki 
hori honako hau aldatzeari buruzkoa zen: Arabako Foru Aldundiko Ekonomia, Garapenaren,  
Berrikuntzaren eta Demografía Erronkaren Saileko Administrazio Orokorreko karrerako 
funtzionarioentzat gordetako lanpostuen zerrenda. Antzeman da 2021eko abenduaren 29ko 
ALHAOn (146. zk.) txertatutako akordioan ez zela argitaratu, akats baten ondorioz, akordio ho-
rretan aipatzen den I. eranskina. Hori dela eta, bidezkoa da akatsa zuzentzea, akordioa osorik 
argitaratuz.

Vitoria-Gasteiz, 2021eko abenduaren 29a

Giza Baliabideen zerbitzuaren burua
LOURDES MARTÍNEZ DE LAGOS MANZANA

Foru Gobernu Kontseiluaren 773/2021 Erabakia, abenduaren 21ekoa. Onestea Arabako Foru Aldun- 
diko Administrazio Orokorreko karrerako funtzionarioentzat gordetako lanpostuen zerrenda  
aldatzea

Enplegatu Publikoaren Oinarrizko Estatutuaren apirilaren 12ko 7/2007 Legearen testu bate-
gina onesten duen urriaren 30eko 5/2015 Legegintzako Errege Dekretuak 74. artikuluan dioenez, 
administrazio publikoek lanpostuen zerrenden bitartez edo antzeko antolaketa tresnak erabilita 
egituratu behar dute beren antolamendua.

Euskal Funtzio Publikoaren 6/1989 Legeak honela dio zioen adierazpenean: “Legeak sistema-
ren egituraketak oinarri duen muintzat jartzen ditu lanpostu zerrendak, administrazio karrerako 
funtsezko elementu, lansari sistemaren ardatzik garrantzizkoen eta, batez ere, administrazio 
egiturak arrazoibidetzeko eragile bilakatuz. Lanpostuak eratzeko erabili behar diren funtsezko 
irizpideak eta prozedura bideak ezartzen ditu legeak, baina lanpostu zerrenda horiek erakun-
dearen beharren benetako adierazpide izan behar dute beti eta horretan datza horien indarra. 
Ondorioz, lanpostu zerrenda horiek izaera dinamikoa dute eta horrek administrazio publikoaren 
helburuak betetzeak eskatzen duen etengabeko egokitze prozesuari jarraitu beharra dakar, 
beharrak aldatuz baitoaz”.

Antolamendu egituren, eskumenen eta lanpostuei esleitutako eginkizunen berezko ebo-
luzioak beharrezko egiten du lanpostu zerrenda era egokian moldatzea eta aldatzea eta, ondorioz,  
lanpostu bakoitzean jarduteko gaitasunak eta betekizunak ere bai.

Lanpostuak sortzeko ahalmena ematen duen aurrekontu gaitzeari dagokionez, kontuan 
hartu behar da zer xedatzen duen Lurralde Historikoaren 2021erako Aurrekontua betearazteko 
urtarrilaren 26ko 1/2021 Foru Arauak, Langileen Kudeaketari buruzko 25.3 eta 25.5 artikuluetan:

“2021eko ekitaldian, lanpostuen zerrenda aldatzeko espedienteak honako kasu hauetan 
besterik ez dira onartuko: ez da gastu gehikuntzarik sortu beharko, edo sortuz gero, kasuan 
kasuko gehikuntza bestelako lanpostuetarako kredituak murriztuz konpentsatu beharko da eta 
aurretik Ogasun, Finantza eta Aurrekontu Sailaren aldeko txostena beharko da”.

“Era berean, artikulu honen 3. paragrafoan jasotzen den muga ez da aplikatuko Arabako 
Foru Aldundiaren Administrazio Orokorrean lau plaza sortzeko: bat, egiturazko lanpostu bat 
finkatzeko; beste bi, lurralde orekaren eta erronka demografikoaren arloko jarduketei lotutako 
funtzioak betetzeko; eta laugarrena, adimen desgaitasuna duten langileentzat gordetako langile 
laguntzaileen zuzkidura bat sortzeko, sei lanpostukoa dena Gizarte Ongizaterako Foru Erakunde 
Autonomoan, egiturazko izaera duten lanpostuak finkatzeko».

Ondorioz, Ekonomia Garapenaren, Berrikuntzaren eta Demografia Erronkaren Sailan, De-
mografia Erronkaren Zuzendaritzan, Zuzendaritzaren proiektuetako teknikari lanpostu berri bat 
(1378.001) sortzea proposatzen da.

I. eranskinean jaso dira sortutako lanpostuaren ezaugarriak, sortu ahal izateko.

Alegazioen izapidea bete da eta negoziazioa gauzatu da sindikatuetako ordezkariekin, ho-
nako arau hauek xedatutakoaren arabera: urriaren 30eko 5/2015 Legegintzako Errege Dekretua, 
zeinak onesten baitu enplegatu publikoaren oinarrizko estatutuaren legearen testu bategina, eta 
Eusko Jaurlaritzaren apirilaren 15eko 86/1997 Dekretua, zeinak arautzen baitu Euskal Autonomia 
Erkidegoko herri administrazioetan euskararen erabilera normalizatzeko prozesua.

Nahitaezko txostenak ikusita eta horietan oinarrituta, Enplegu, Merkataritza eta Turismo 
Sustapenaren eta Foru Administrazioaren Saileko foru diputatuak hala proposatuta, eta Dipu-
tatuen Kontseiluak gaur bertan egindako bilkuran aztertu ondoren, hau

ERABAKITZEN DUT

Lehenengoa. Onespena ematea Arabako Foru Aldundiko karrerako funtzionarioentzat gor-
detako lanpostuen zerrenda aldatzeari, ondoren xedatutakoaren arabera:

• I. eranskinean jasotzen den lanpostua sortzea.

Bigarrena. Erabaki honek Gobernu Kontseiluak onetsi ondorengo egunetik aurrera izango 
ditu ondorioak, ALHAOn argitaratzen den eguna gorabehera.

Hirugarrena. Erabaki honen aurka administrazioarekiko auzi errekurtsoa jarri ahal izango da, 
bi hilabeteko epean, argitaratu eta hurrengo egunetik aurrera, Gasteizko Administrazioarekiko 
Auzietarako Epaitegian, edo bestela, nahi izanez gero, berraztertzeko errekurtsoa, hilabeteko 
epean, ebazpena eman duen erakundean; hori guztia, Administrazioarekiko Auzien Jurisdikzioa 
arautzen duen uztailaren 13ko 29/1998 Legearen 46.1. artikuluan aurreikusitakoaren arabera eta 
Administrazio Publikoen Administrazio Prozedura Erkidearen urriaren 1eko 39/2015 Legearen 
123. artikuluarekin lotuta.

Vitoria-Gasteiz, 2021eko abenduaren 21a

Diputatu nagusia
RAMIRO GONZÁLEZ VICENTE

Bigarren diputatu nagusiordea eta Enplegu, Merkataritza etaTurismo Sustapenaren eta 
Foru Administrazioaren Saileko foru diputatua
CRISTINA GONZÁLEZ CALVAR

Funtzio Publikoko zuzendaria
ADOLFO LANDER VERA

